
Tutu Ui N1 Tiaa San Pedro nuu
Nehivi xi Dios

1YUhundui Simén Pedro, iin ana xinticuachi nuu

Stoho-nda Jesucristu. Te divi nuu mii-ya ni nihi

chuun ndiaha quidé. Te vichi tiai tutu yoh6 nuu

nsidaa mii-nsia nécuachi iin-ni sani nihitahvi stna
gracia ndiaha xi-ya fia-cunindisa-nsidya. Vachi

ducan ni chitnuni ini-ya quida-nda, divi mii-ya
ana chiigd ndacuisi ini-xi. Dios nduu-ya, te
cahvi-ndayd, vachi mii-yd nduu ana ni dacacu
xi-nda. 2 Pues vichi ni cdcumi-nsid cuaha gra-
cia xi-ya, te contentu ni cund6o-nsia saha-na
indha-nsia mii-ya xi (Yuamani-ya) Dios.

Nansa ndia ica néhivi xi Jesucristu quida-ne

3 Cunaha-nsi, fuerte ga mii-yd, te ndiaha
gad quidad-ya, Hfayucandud ni cana-yando
na-cunaha-ndaya. Dandu ni chindee ndudu
i1 xi-yd ndoho, te ni nihitdhvi-nda nsidanicuu
fa-ndud xifiuhu fia-cundoo ndiaha-nda nuu-ya,
te cahvi-ndaya nacua ndia ica-nda. 4 Te saha-na
fuerte gua-ya, te ndiaha gua-ya, fayucandua
ni cundiatu-nda cuaha ga fa-vaha ndiatu-nda
cuu xi-nda, te decuende ndulécd6-nda na-ndiaha
gua palabra sanl cachi-ya. Vachi saha palabra
ma vatuni cucumi stnd-nda meru vida Xi
anima mii-y4, te ducdn nihi ndéeé stna-nda
nacoo-nda modo siquini icimi necuachi dava
ga fuhivi yoho, divi modo cudil gua ini-ne
quida-ne. > Te divi saha-fid ni cachi-ya xi-nda
palabra ma, fayucandua <Xxifivhu cuahandee

ini-nda (cunchicun-ndayd) chica vil. Pues
vichi sa-xinindisd-ndaya, doco <Xxifiuhu cutuha
stnd-nda cunihnu vil ini-nda. Daani, xifiuhu
saa stnd-nda manihi vaha ini-nda (saha ichi-ya).
6 Daani, xifluhu cuttha stnd-nda cadi-nda
nuu mii-nda. Daani, Xifiuhu cutuha stna-nda
quidandee ini-nda; daani, Xifiuhu cutuha stna-nda
cunihnu vaha ini-nda mii-yd nicanicuahan.
7 Daani, xifiuhu cutttha stnd-nda cunihnu mani
ini-nda saha fNanitnaha-nda; daani, xXifiuhu saa
stnad-nda cuu stnahd ndisa ini-nda saha-nda.
8 Vachi cunaha-nsid, nd ni cutuha vaha-nda
nsidaa fia-jaan, te quida ndisa-ndafid cumplir,
dandu madi uun-ni cundoo-nda nuu Stoho-nda
Jesucristu; ni madi uun-ni quea fa-indha-ndaya.
9 Doco néhivi co0 Na-vaha ma ini anima-xi,
cO-cundda vaha ini-né, na ian quidamaxini-ne,
te co-nsinuu ga ini-né nansa ni quida Dios na
ni nsidandoo-ya cuachi-ne. 10 Nayucandua,
chicd vaha cunsihi ini-nda cundoo-nda seguru
fa-nduu-nda nehivi nil nacaxin-ya, te ni cana-ya.
Vachi nu ni quida ndisa-nda fia-vaha jaan, dandu
ma sda-nda tucu-nda ichi cuachi. 11 Cd6, ndiaha
ga icumi quixi cuaha gracia xi mii-ya ana ni
dacdcu xi-nda, divi Stoho-nda Jesucristu, te
daydaha stna-yando fiuhivi ii xi-ya ndé dandacu-ya
nicanicuahan.

12 Naylcandud, cuni® dansinuu ga ini mii-nsia
nansa (quida-nsia), mate sa-indha-nsia iyuhu
sahdma vichi, te nihnu vaha ini-nsia palabra
ndacuisi ni xinindisd-nsid. 13 Doco yuhu tuxi
ini, mientras itidcu-ve fiuhivi yoho, chicd vaha
dansinuu inl mii-nsid nansa Xifivhu cunihnu
ini-nsia. 14 Vachi indhi sa-itau quivi icumi cui

nacua ni cachi Stoho-nda Jesucristu xi". 15 Doco
icumi nanduquinansa cuinsinuu ini-nsia palabra
yoho nu sani xihi.

Nansa ni xini Pedro ni natnutut ndiaha Jesus

16 Cunaha-nsid, palabra ii ni cachitnuhu-nsi
xi-nsida, madi cuentu ni nachuhun tnaha uun
nehivi mafia ndud. Co00, vachi sanl Xininuu-nsi
na-ndiaha guad 14 Stoho-nda Jesucristu,
Nayucandud, ni nacani-nsi xi-nsid saha poder
Xi-ya, Xl nansa icumi stna-ya naxicoculin-ya.
17 Vachi nsiuht, ni xini-nsi na ni tava Yua-nda
Dios tnuiiuhu ndiaha xi-y4, te ni natnuu fuerte-ya.
Dandu ndiaha ga ni cahan Yuamani-ya saha-ya na
ni cachi-yama: “Déhemani’ nduu ana yoho, te cudii
ini saha-ya”. 18 Nsiuhu, ni inini-nsi fia-jaan na ni
sahan-nsi xi-ya dinl yucu ii yucan, te ni tiacu-nsi ni
cahan (Yuamani-yd) ansivi.

19 Nayucandud, saha fia-jadn chicd mds naha
claru fa-ndacuisi ndud ni cacachi profeta
nisa cahan saha-ya sanaha; te vichi ndia
ica-nda cunihnu vaha ndisa ini-nda palabra xi
necuachima, vachi palabra ma, ndiaha ga datnua
saxinitnuni-ndd na iin fivhu nchii fuerte ndé
iin tnuay, te iin-ni icumi chindee stnd-mando
décuénde quivi danatntiu ndiaha-ya nuu (néhivi
ndod inicutu fiuhivi). Daani, quivi jadn (icimi-ya
datndu-ya ini anima-nda na ian) quida sitnuu
cahnu cachitnuhu fia-sacuahan tuinuu inga quivi.

20 Cenaha-nsia, chuun cahnu nduu fia-saa-nda
cundaa vaha ini-nda nansa ia palabra i ni ca-
chitnuhu néhivl sanaha ma, te ni tiaa-nea nuu

tutu. Madl saha cuisl saxinitnuni ndoh¢_cui
saa-nda cundaa vaha ini-nda nansa cuni cachama.

21 Vachi nehivi 11 sdnaha ma, madi ini-ni mii-né ni
chitnuni ini-ne fia-ndua ni cachi-ne saha mii-ya.
C00, divi Espiritu Ii xi-yd nduu ana ni datnuu xi
saxinitnuni-ne, te ni cachi-né na-ndua ni cachi-ne.

2
Masa ndcultntihti-ndd fila-tnuthtt chindhd néhivi

1 Tiempu sanaha ma ni sandoo stnd tétnuhu
Nuu-nsi, datiad uun-té cahan-te cuenta xi Dios.
Doco vichi ndé ndo6 stna mii-nsia icumi casaa
stna tetnuhu nahi te-sanaha ma. Te icumi-té
daquihvi déhé-te iin dafiuhu chinaha-te. Ndé
icumi stna-te nacuaa-té Stoho-nda Sefior, mate
sanl danda-ya saha cuachi-nda. Doco cuisi mii-té
quida quini-té xi mii-té, Aayticandud yachi icami-té
ndafiuhu dahuun-té. 2Doco cuaha ga néhivi icumi
tenchicun xi ichi siquini ma, décuénde saa stna-ne
cahichi ini-né ichi ndacuisi-ya. 3 Te tétnuhlu ma,
fa-cuaha gua cuu ini-te saha dihun, fidyucandua,
vico uun icimi-té cahan-te xi-nsid na-dandahvi-te
mii-nsia, te ducan nsidandahvi stna-te mii-nsia.
Doco décuéendé sanaha sani cachi Dios fia-icumi-té
cunsida-té cuachi-te, te sa-itiu saa stna quivi
ndafiuhu dahuun-te.

4 Stnd d4ngel ni sanduu mozo xi-ya, na ni
caquida-ne cuachi, cOni xicahnl ini-ya saha-né,
vachi ni sacunuhni-né cadena, te ni ndiachi-né
ndeé caha andea ndé iin tnuu, te yucan ndiatu-né
décuéndé saa quivi ndundaa saha cuachi-ne. > Stna
nehivl fiuhivi sanaha, conl dacacu Dios-ne, vachi
cuaha ga cuachi-ne ni-la, teayucandud ni quixi dilu-
viu diqui-né. Doco tiaa nani Noé, c00. Ni cacu-ne.
Cunaha-nsia, cuaha ga ni cahan stnd nécuachima
X1 nehivi sanaha ma dma quida vii stna-ne, doco

(cuisi) Noé ma xi inga usa ga tnaha-ne ni cacu.
6 Daani, stnd fiuu Sodoma xi fiuu Gomorra, ni Xixin
nsiha, ndé cuisi yaa-iia ni ndoo, vachi iin castigu
Xi mii-ya ni sanduu tnundoho ma, dma yuhi stna
nsidaa ga néhivi maluicamicundoo ga Auhivi quivi
nuu-xi. 7-8 Doco fluu M4 nisa la stnd iin nécuachi
vaha nani Lot. Te yaha ga ni cuduchi ini-né saha
modo siquini Xi néehivi fiuu ma. Vachi yucén id-né
mahi nécuachima, te nsiquivi inini-né, te indéhe-né
fid-quini gua quida nécuachima. Nayucandud yaha
ga ni ndoo cahan-ne saha necuachima. Daani,
na (ni nihi fiuu ma tnundoho), ni dacacu Dios-né
nudjan. 9 Pues saha fa-yucdn ndha claru, tuha
ndisa Dios tava-ya neéhivl vaha xi-ya nuu tnundoho
yaha-ne ni cul. Te indhd vaha stnd-ya nansa
cuahan-ya quida-ya xi néhivi malu vichi, itnii-ya
cuenta saha-né nde cachi saa quivi juiciu dandu
ndoho-ne. 19 Te nécudchi chicd icimi ndoho nduu
necuachi quida slquini gua xi mii-xi nacua nduu
gustu xi-ne, te cahichi stnd ini-né fid-ndua dan-
dacu mii-ya nuu-né.

Vachi tétnuhu ma, atrevidu ga-te, mii-té
Xinduu-té mii-té. Ma ia yuhu-té; quini ga cdhan-te
saha ana fuerte (Xicanudu) ansivi. 11 Doco
cunaha-nsia, ndé angel Xi Dios, c0-canaha quini-ne
na cadhan-ne saha falta xi ana fuerte ma nuu
Stoho-nda Sefior, mate chica cuaha poder xi-ne
(nuu téma), te chica dandacu stna-ne.

12 Doco téma, mate cé-sda-te cundaa ini-te saha
iin chuun, doco quini ga cdhan-te saha-iia. Nahi
quisi co-cundda ini-xi Xinduu-te, te quida-te na
ian co0 anima-te. Nayucandud, divi icumi cuu
Xi-té na ian cuu-xi quisi yucu, cuisi ndoo-si fiuhivi



2PEDRO 2:13 Vi 2 PEDRO 2:18

saha-na tnii neéhivi-si, te cahni-nési; pues divi
ducan icumi cuu stna xi téetnuhu ma, icimi-té
ndanuhu dahuun-te fa-sani cuchicuehe anima-te.
13 Tin castigu uhi ndud nihi-té, divi nacua ni
quida-té xi fanitnaha-té. Doco vichi cudii ini-te
quida-te ndéni fia-siquini ni cui ndui (0 fiud) ni
cindud. Nayucandud, ndohd, ndéo cahan-nda
saha escandalo xiquida gua-te. Mate sahan stna-te
ndé ndoo-nda vico xi-nda, doco dandahvi uun-te,
vachi cudil ga ini-te dandahvi-te.

14Indéhe stna-te nsidaa nécuachi fiaha, te cuni-te
dava diqui-tené. Co-nacdo-te cuachi quida-te. Te
nehivi ma-fuerte anima-xi, ma uhi dandahvi-tené.
De por si, cuaha ifiaha xiho stna-te cucumi-té.

Doco icimi-té nihi chihdn-te. 15 Vachi sani nacoo-té
ichi vaha mii-y4, te saxinchicun-te ichi malu nacua

ni quida Balaam déhe Beor sanaha; iin necuachi
xinitui ni sanduu nécuachima, doco cuaha ga nisa
cuu ini-né saha dihun; mate iin chuun cé-ndiaa
ndud, doco quida-nea saha dihun. 16 Doco ni
nihi-né iin conseju vaha nuu burru xi-ne, co6-ia
vaha fia-ndud quida-né, ni cachi-si xi-né. Mate
quisi nduu-si, doco ni cahan-si na iin nehivi, te ni
sadi-si nuu necuachima fia-masa quida-né chuun
loco cuahan-né quida-ne ni cui.

17 Cunaha-nsia, na iin pozo ndé ni ndoco
teculi, ducan xXinduu tétnuhu ma. (Co00 ni-ifiaha
nihi-nda) nuu-té, nahi vico tachi, c00 ni-ifiaha
nihd. Nayucandud icumi-té saa-te iin xaan ndé
iin tnuu nduchi, te nicanicuahan cundoo-té yucan,
cachi Dios. 18 Doco vichi, fuerte cdhan-te na ian
yaha ga ndiaa-te. Doco puru palabra chicuéhe
ndud cachi-te, vachi chindha-te fa-vatuni quida

ndevaha-nda nansa ni ni cui; vatuni ia fa-cufiuhu
quini ini-nda, cachi stna-te; te sahdyucandua,
nadita-te cuaha nehivi ladu xi-te, decuénde stna
nehivli sa-itdu cacu nuu ichli malu ma ni cui.
19 Libre cundoo-nda, cachi-te xi nehivi, doco ma
cui, vachi nde stna mii-té, dandacu stna cuachi-te
nuu-té. Te nu sanl cundee ifiaha nuu-nda, dandu
c6-ndoo ga ndisa-nda libre. 20 Vachi ni cachi-nda
ia iin nehivi, te nisa cundaa vaha ini-ne saha
Stoho-nda Jesucristu, te ni cacu stna-né nuu modo
siquini Xi fiuhivi yoho; doco nu tucu tu ni daca
dini-né, te cundee cuachi ma nuu-né, dandu chica
quini queama nuu fa-primeru. 21 Vachi chica
vaha masa cunitnuhu-ne saha ichi vaha-ya ni cui,
te madia ni xinitnuhu-ne, dandu después ni naxi-
coculin tu ini-ne, te ni nacoo-ne palabra ii ni
cachi-ya xi-né. 22 Doco cunaha-nsia, ducadn cuu
stna xi-né nacua cachi dichu saha sihina: “Ni
nsihi ni ndusan-si, dandu naxicOculin tu-si saxi-si
Na-jaan; te 0 nacua quida stna cochi, nu sani xi-
chi-si, dandu tucutu ndécahnu-si mahi ndéhi tui
nihni-si”.

3

Icumi naxicocuiin Stoho-nda Jestis fiuhivi

1 Na-ui ndud tiai nuu-nsia vichi, fiani mani. Te
nuu ndui carta xisani quide lucha nacuahandee ini
mii-nsia saha-fid ducdn nsinuu ini-nsia nacani vii
ini-nsid. 2 Te cuni stndi nsinuu ini-nsia nansa i4
palabra xi Dios ni cachitnuhu néhivi il sanaha, xi
stnd palabra ni sacunaha-nsid nuu nsithu necuachi
ni nihl chuun nuu Stoho-nda Sefior ni dacacu
Xi-nda, vachi palabra xi mii-ya ndua.

3Doco i iflaha chicd cuni* cundaa ini-nsia. Cu-
naha-nsid, na sda quivi xinu tiempu, dandu icimi
ndecoyo néhivi cudcundiaa (saha ichi-ya). Icami-né
quida ndevaha-ne xi mii-né nansa ni ni cui. 4Te
dohd icimi-né cachi stna-né: “;Indu ni xini-nsi
naxicocuiin-ya nacua ni cachi-ya? Vachi decuende
sanaha na ni xihi xii-nda, coo0 ni-ifiaha, vachi iin-ni
14 fuhivi vichi nacua ni sacba quivi primeru”,
cachi-ne. 5 Doco na cachi néhivi ducdan, cuisi
quidamaxini-ne saha nansa ni cuu sanaha na ni
sacOo ansivi, te ni Xinu stna Nuhu ichi mahi técuii,
nsidanicuu ladu fiuhu-te. Pues nsidaa fia-jaan
ndud ni dandacu Dios, te ducdn ni cuu. 6 Doco
saha divi teculi ma ni ndafiuhu stna fiuhivi sanaha
ma, vachi ni dahvia davi inicutu. 7 Doco ansivi xi
fiuhivi 14 vichi, saha divi palabra ni cachi-ya antes
ma ia stnd orden xi-ya fia-icumid coco nsiha, cuisi
ndiatd-ya nde cachisaa quivindundaa saha cuachi
nehivi malu, dandu coco fiuhivi, te ndafiuhu stna
nsidaa nécuachi malu ma.

8 Doco i iin palabra cuni' nsinuu ini-nsia, fiani
mani. Cunaha-nsid, mate imindaa quivi, te 0 mil
cuia ndua, doco iin-ni ndua nuu Stoho-nda Sefior.
9 Nayucandud, mate cachi nehivi ¢indu chuun cu-
cuée-gud cuu fna-ndud ni cachi-ya? doco co0;
madi fid-c6-nduldcod-ya ndug; fia-quidandéé cahnu
ini-ya saha-nda ndud, vachi co-cuni-ya ndaiiuhu
ni-iin-nda; c06; fia-ni saa nsidaa-nda naxicocuiin
ini-nda saha cuachi-nda ndua cuni-ya.

10 Doco cunaha-nsia, (nanad) icumi saa quivi
quida ndisa Stoho-nda Sefior (nacua ni cachi-ya);
na ian co-nihnd ini nehivi quixi técuithna fiuy,
ducan coo. Dandu yaha ga fuerte icimi caha ndee,

te ndafivhu dahuun ansivi; te nsidaa fia-ndua
ni cuyucun fuhivi, icimia daa titia, te coca, te
ndafiuhd, vachi fiuhivi yohd xi nsidaa fia-i4 nua,
icumia coco nsiha.

11 Pues vichi, saha-iad sa-indhd-nda icumi
ndafiuhu nsidadjan, iayucandud xifiuhu fia-cunsihi
ini-nda cacanuu vil-nda fiuhivi nacua cuni mii-ya,
te cunihnu ii stnd ini-nda. 12 Siempre ni nsinau
ini-nda fa-icumi saa quivi xi Dios, te quida-nda
nacua cui quida-nda fia-ni saa yacha. Vachi quivi
yucan icumi chifiuhu Dios ansivi, te coca, dandu
ndafiuhu dahuan; te nsidaa stnd fia-ni cuyucun
Nuhivi, icimia ndutea, te coca. 13 Doco indhd vaha
stnd-nda fa-después icumi nacoo stna inga ansivi
saa xifiuhlvi saa nacua ni cachi-ya xi-nda, te fiuhivi
saa ma, puru fia-1a vii icumi coo nua.

14 Pues, indha vaha-nda ducan icimi cuu, fiani
mani, iayucandud, cuaha ga xifiuhu cunsihiini-nda
cundoo mani-nda fiuhivi, masa c66 ni-iin falta
xXi-nda, ni masa co06 ni-iin mancha anima-nda. Te
iin-ni ni co6 ducan decuénde quivi naxicocuiin-ya.

15 Te nu dacueé-ya, te quidandee gd ini-ya
saha-nda, dandu xifiuhu cunihnu ini-nda fa-cuisi
sdha-yandd tiempu cacu-nda ndudjan. Te divi
Na-jadn ndud sani tiaa stnd fani mani-nda Pablo
na ni tiaa-ne iin carta nuu-nsia antes. Nchichi ga
tiad-né, vachi ducan ni nihitahvi-né. 16 Te nuu nsi-
daa carta xi-nema, cachitnthu stna-ne saha chuun
tial yoh6. Na-ndaa ndua uhi cundaa ini-nda dava
fia-ndua cachi-né nuu carta ma. Nayucandus,
nehivli c6-saa cundaa ini-xi, dasivi uun-ne pal-
abra ma, vachi néhivl c6-xinindisa vaha nduu-né.
Te divi ducani dasivi stnd-né dava ga tutu il xi

Dios, doco (ndahvi ne), vachicuisiicimi-né saa-né
ndanuhu -né sahama.
17 Doco mii-nsid, sa-indha-nsid nansa id nsi-

daa fid-jadn, fani mani. Nayucandud, cuidadu
ni cundoo-nsia saha tetnuhu c6-ndulocd saha ley
xi Dios, cotd naditd-te mii-nsia ladu xi-te, te
saa-nsia quee-nsia nuu ichi vaha nchicun vii-nsia
vichi. 18 Te sacunddhvi stndl nuu-nsid fia-ni
CUnsihi ini-nsia nansa cucumi ga-nsia mas gracia
Xi Stoho-nda Jesucristu, Xl nansa nihi stna-nsia cu-
naha vaha-nsiaya, vachi mii-yd ndud ana nidacacu
xi-nda.

Ansivéhé cahnu-ya nde quivi vichi, te
nicanicuahan. Amén.

